
RAQAMLI TRANSFORMATSIYANING MINTAQAVIY TADBIRKORLIK 
SAMARADORLIGIGA TAʼSIRINI BAHOLASH: RAQAMLI  

TAYINLIK INDEKSI ASOSIDA 
 

BEKBERGENOV G‘AYRAT SHUXRATOVICH 
Ma’mun universiteti o‘qituvchisi 

E-mail: gayrat.bekbergenov@gmail.com 
 

Annotatsiya. Ushbu maqolada raqamli transformatsiya jarayonlarining mintaqaviy 
tadbirkorlik samaradorligiga taʼsiri raqamli tayinlik indeksi asosida kompleks baholandi. 
Tadqiqotda Oʻzbekiston Respublikasining 14 ta mintaqasi boʻyicha 2018–2024-yillar panel 
maʼlumotlari umumlashtirildi. Natijalar raqamli tayinlik indeksining oshishi tadbirkorlik 
samaradorligini sezilarli ravishda kuchaytirishini, ayniqsa raqamli infratuzilma, inson 
kapitali va institutsional muhitning moslashuvchanligi hal qiluvchi omil ekanini koʻrsatdi. 
Shuningdek, mintaqalar oʻrtasidagi raqamli tafovut, chegaraviy effekt va differensial siyosat 
zarurati asoslab berildi. 
Kalit sо‘zlar: raqamli transformatsiya, mintaqaviy tadbirkorlik, raqamli tayinlik indeksi, 
samaradorlik, panel maʼlumotlar tahlili, raqamli infratuzilma, inson kapitali, Oʻzbekiston. 
 

Аннотация. В статье на основе индекса цифровой готовности дана комплексная 
оценка влияния процессов цифровой трансформации на эффективность 
регионального предпринимательства. В исследовании обобщены панельные данные 
по 14 регионам Республики Узбекистан за 2018–2024 годы. Результаты показывают, 
что рост индекса цифровой готовности статистически значимо повышает 
эффективность предпринимательства, а ключевую роль играют цифровая 
инфраструктура, человеческий капитал и адаптивность институциональной среды. 
Также обоснованы наличие цифрового разрыва между регионами, порогового эффекта 

и необходимость дифференцированной региональной политики. 
Ключевые слова: цифровая трансформация, региональное предпринимательство, 
индекс цифровой готовности, эффективность, панельный анализ данных, цифровая 

инфраструктура, человеческий капитал, Узбекистан. 
 

Abstract. This article provides a comprehensive assessment of the impact of digital 
transformation on regional entrepreneurship efficiency on the basis of the Digital Readiness 
Index. The study summarizes panel data for 14 regions of Uzbekistan for 2018–2024. The 
findings show that higher digital readiness significantly increases entrepreneurship 
efficiency, while digital infrastructure, human capital and institutional adaptability play the 
most important roles. The paper also confirms the existence of regional digital gaps, a 
threshold effect and the need for differentiated policy support. 
Keywords: digital transformation, regional entrepreneurship, digital readiness index, 
efficiency, panel data analysis, digital infrastructure, human capital, Uzbekistan. 

 
KIRISH 
XXI asrning uchinchi oʻn yilligida raqamli transformatsiya jahon 

iqtisodiyotining barcha tarmoqlarini tubdan oʻzgartirmoqda. Raqamli 
texnologiyalarning jadal rivojlanishi va ularning iqtisodiy jarayonlarga chuqur 
integratsiyalashuvi yangi iqtisodiy paradigmа — raqamli iqtisodiyotni 

shakllantirmoqda. Ushbu global tendensiya ayniqsa tadbirkorlik sohasida 
sezilarli oʻzgarishlarni keltirib chiqarmoqda va bu mintaqaviy iqtisodiy 
rivojlanish dinamikasiga bevosita taʼsir koʻrsatmoqda. 

Oʻzbekiston Respublikasi ham ushbu jarayonlarga faol qoʻshilmoqda. Yangi 
Oʻzbekiston taraqqiyot strategiyalarida raqamli iqtisodiyotni rivojlantirish 
ustuvor yoʻnalishlardan biri sifatida belgilangan. Shu bilan birga, raqamli 
transformatsiyaning mintaqaviy tadbirkorlik samaradorligiga taʼsirini ilmiy 
asoslangan metodologiya yordamida baholash masalasi hali yetarli darajada 
oʻrganilmagan. 

Mazkur tadqiqotning dolzarbligi raqamli tayinlik darajasini hududiy 
tadbirkorlik samaradorligi bilan bogʻliq holda baholovchi integratsion yondashuv 
zaruratidan kelib chiqadi. Tadqiqotning maqsadi — raqamli transformatsiyaning 
mintaqaviy tadbirkorlik samaradorligiga taʼsirini raqamli tayinlik indeksi asosida 
kompleks baholash va empirik jihatdan asoslashdir. Tadqiqot obʼekti sifatida 
Oʻzbekiston Respublikasining 14 ta mintaqasi boʻyicha tadbirkorlik subyektlari 
tanlandi, predmeti esa raqamli transformatsiya jarayonlarining tadbirkorlik 
samaradorligiga taʼsir mexanizmlaridan iborat deb olindi. 

 
ADABIYOTLAR TAHLILI 
Raqamli transformatsiya tushunchasi ilmiy adabiyotda turli kontekstlarda 

talqin qilinadi. Westerman va hammualliflar uni raqamli texnologiyalar hamda 
biznes modellarining integratsiyasi orqali tashkilot faoliyatini tubdan oʻzgartirish 
jarayoni sifatida izohlaydi. Vial esa mazkur jarayonni qadriyat yaratish 
mexanizmlarini strategik qayta qurish bilan bogʻlaydi. Ushbu yondashuvlar 
raqamli transformatsiyaning nafaqat texnologik, balki institutsional va 
boshqaruv jihatlarini ham ochib beradi. 

Audretsch va Belitski, Acs va boshqalar tadbirkorlik samaradorligini koʻp 
oʻlchovli koʻrsatkich sifatida baholash lozimligini taʼkidlaydi. Resursga 
asoslangan, institutsional va ekotizim yondashuvlari mintaqaviy tadbirkorlikni 
talqin qilishning uch asosiy paradigmasi sifatida ajralib turadi. Ularning har biri 
raqamli muhitda yangi mazmun kasb etib, infrastruktura, boshqaruv sifati, 
bozorlar va inson kapitali omillarini integratsiyalashni talab qiladi. 

Xalqaro amaliyotda DESI, NRI, IDI va Digital Readiness Index kabi 
koʻrsatkichlar qoʻllaniladi. Biroq ushbu indekslar asosan mamlakat darajasida 
ishlab chiqilgan boʻlib, mintaqaviy tadbirkorlik kontekstiga toʻliq 
moslashtirilmagan. Shu sababli tadqiqotda mintaqaviy DRI modeli taklif etildi. 

Nambisan, Autio, Zhao, Chen va boshqa olimlar raqamli texnologiyalar 
tadbirkorlik imkoniyatlarini aniqlash, baholash va amalga oshirish 
mexanizmlarini chuqur oʻzgartirayotganini koʻrsatadi. Empirik tadqiqotlar 
raqamli iqtisodiyotning innovatsion tadbirkorlik, moliyaviy inklyuziya va 
hududiy raqobatbardoshlikka ijobiy taʼsirini tasdiqlaydi. Shunga qaramay, 
Oʻzbekiston mintaqalari boʻyicha kompleks empirik tadqiqotlar hali kam. 

1-jadval 

Raqamli transformatsiyaning evolyutsion bosqichlari 

Bosqich Asosiy texnologiyalar Tadbirkorlikka taʼsiri 
Raqamlashtirish 

(1990–2005) 
Internet, ERP tizimlari, 
maʼlumotlar bazalari 

Asosiy jarayonlarni avtomatlashtirish, 
tranzaksion xarajatlarni kamaytirish 

Raqamli 
optimallashtirish 

(2005–2015) 

Bulutli texnologiyalar, 
mobil ilovalar, ijtimoiy 

tarmoqlar 

Biznes modellarni optimallashtirish, 
mijozlar bilan oʻzaro aloqani kengaytirish 

Raqamli 
transformatsiya 

(2015–h.v.) 

Sunʼiy intellekt, IoT, 
blockchain, katta 
maʼlumotlar 

Yangi qadriyat zanjirlari, platformali 
iqtisodiyot va ekotizimli yondashuvning 

shakllanishi 
 

Manba: muallif materiallari asosida tuzgan. 

 
TADQIQOT METODOLOGIYASI 
Tadqiqotda mintaqaviy raqamli tayinlik indeksi uchta sub-indeks asosida 

shakllantirildi: raqamli infratuzilma, raqamli inson kapitali va raqamli 
institutsional muhit. Yakuniy indeks quyidagi koʻrinishda aniqlandi: 

DRIᵢ = Σ (wⱼ × SIᵢⱼ),  j = 1...3 
bu yerda DRIᵢ — i-mintaqaning raqamli tayinlik indeksi, SIᵢⱼ — sub-indeks 

qiymati, wⱼ — vazn koeffitsienti. 
Vazn koeffitsientlari AHP va entropiya usullarining oʻrtacha natijasi asosida 

belgilandi, koʻrsatkichlar esa min-max normalizatsiya usuli bilan qayta 
hisoblandi. 

Tadbirkorlik samaradorligi indeksi (EEI) mehnat unumdorligi, innovatsion 
faollik, oʻsish surʼati, rentabellik va bandlik yaratish kabi beshta komponent 
asosida baholandi: 

EEIᵢ = Σ (vₖ × Pᵢₖ),  k = 1...5 
Ekonometrik model. Raqamli tayinlik va tadbirkorlik samaradorligi 

oʻrtasidagi bogʻliqlik panel maʼlumotlar modeli yordamida baholandi. Modelda 
mintaqaviy va vaqt fiksirlangan taʼsirlar, shuningdek, nazorat oʻzgaruvchilari 
sifatida aholi jon boshiga YAIM, urbanizatsiya, oliy taʼlim qamrovi, tashqi savdo 
ochiqligi, moliya sektori rivojlanganligi hamda hukumat xarajatlari ulushi 
kiritildi. 

EEIᵢₜ = β₀ + β₁DRIᵢₜ + ΣγₘXₘᵢₜ + μᵢ + λₜ + εᵢₜ 
Model tanlash uchun Hausman testi, endogenlikni yumshatish uchun esa 

2SLS va GMM usullaridan foydalanildi. Shuningdek, nochiziqli va chegaraviy 
regression modellar ham qoʻllanildi. 

Maʼlumotlar manbalari. Tadqiqotda Oʻzbekiston Respublikasi Statistika 
qoʻmitasi, Axborot texnologiyalari va kommunikatsiyalarini rivojlantirish 
vazirligi, Markaziy bankning toʻlov tizimlari statistikasi, “Raqamli Oʻzbekiston” 
monitoring platformasi va mintaqaviy hokimliklar maʼlumotlaridan foydalanildi. 
Kuzatuvlar 14 mintaqa va 2018–2024-yillar davrini qamrab oldi. 

2-jadval 
Mintaqaviy DRI tarkibiy koʻrsatkichlari 

Sub-indeks Asosiy koʻrsatkichlar Vazni 

Raqamli infratuzilma 
Keng polosali internet, mobil aloqa qamrovi, internet tezligi, 

raqamli toʻlovlar, IT kompaniyalar 
0.35 

Raqamli inson kapitali 
Raqamli savodxonlik, IT mutaxassislar ulushi, STEM taʼlimi, 

onlayn taʼlimdan foydalanish, raqamli koʻnikmalar 
0.35 

Raqamli institutsional 
muhit 

E-hukumat xizmatlari, raqamli regulyatsiya, maʼlumotlar 
himoyasi, raqamli moliya, startap ekotizimi 

0.30 

 

Manba: muallif ishlanmasi. 
 

TAHLILLAR VA NATIJALAR 
Mintaqalarning raqamli tayinlik indeksi. Hisob-kitoblarga koʻra, 2024-yilda 

Toshkent shahri 0,817 koʻrsatkich bilan raqamli tayinlik boʻyicha yetakchi oʻrinni 
egalladi. Undan keyingi oʻrinlarda Toshkent viloyati (0,611), Samarqand viloyati 
(0,559) va Buxoro viloyati (0,534) joylashdi. Xorazm viloyatining DRI koʻrsatkichi 
0,445 boʻlib, u oʻrtacha rivojlangan hududlar guruhiga yaqinlashgan. Eng past 
natija Qoraqalpogʻiston Respublikasida (0,330) kuzatildi. Bu holat mintaqalar 
oʻrtasidagi sezilarli raqamli tafovut mavjudligini koʻrsatadi. 

Ekonometrik tahlil natijalari. Hausman testi natijalari fiksirlangan taʼsir 
modelidan foydalanish maqsadga muvofiqligini koʻrsatdi (χ²=34,72; p<0,01). 
Asosiy regressiya natijalariga koʻra, DRI koeffitsienti barcha modellar kesimida 
ijobiy va statistik jihatdan ahamiyatli boʻlib qoldi. GMM modeli boʻyicha DRI 1 foiz 
punktga oshganda EEI oʻrtacha 0,467 foiz punktga ortishi aniqlandi. 

Nochiziqli model natijalari DRI va EEI oʻrtasida teskari U-shaklidagi 
bogʻliqlik mavjudligini koʻrsatdi. DRI² koeffitsientining manfiy va statistik 
ahamiyatli boʻlishi raqamli tayinlik darajasi oshgani sari marjinal taʼsirning 
bosqichma-bosqich kamayishini anglatadi. Chegaraviy regressiya tahlili esa 
DRI=0,52 qiymatidan yuqorida raqamli tayinlikning tadbirkorlik samaradorligiga 
taʼsiri yanada kuchayishini koʻrsatdi. Bu “raqamli kritik massa” effektining 
mavjudligini tasdiqlaydi. 

Sub-indekslar boʻyicha tahlil natijalarida raqamli inson kapitalining taʼsiri 
eng yuqori ekani aniqlanib, undan keyingi oʻrinlarda raqamli infratuzilma va 
institutsional muhit turdi. Mazkur holat tadbirkorlar va xodimlarning raqamli 
kompetensiyalarini rivojlantirish siyosatiga ustuvor ahamiyat berish zarurligini 
koʻrsatadi. 

Pandemiya davri boʻyicha dinamik tahlil ham muhim xulosalarni berdi. 
2020-yilda EEI qisqa muddatli pasayishga uchragan boʻlsa-da, DRI oʻsishda 
davom etdi. Bu raqamli tayinlik darajasi yuqori hududlarda tadbirkorlikning 
tiklanish tezligi yuqoriroq boʻlganini anglatadi. 

 
XULOSA VA TAKLIFLAR 
Tadqiqot natijalari Oʻzbekiston mintaqalarida raqamli tayinlik darajasi bir xil 

emasligini va bu tafovut tadbirkorlik samaradorligiga sezilarli taʼsir koʻrsatishini 



AGROBIZNES, FAN VA TEXNOLOGIYALAR JURNALI             2026-yil, mart. №3-son 

 

 

672 

tasdiqladi. DRI koʻrsatkichining oshishi EEI oʻsishini ragʻbatlantiradi, yaʼni 
raqamli transformatsiya mintaqaviy tadbirkorlikni rivojlantirishning muhim 
drayveri hisoblanadi. 

Empirik natijalarga koʻra, raqamli inson kapitali tadbirkorlik 
samaradorligiga eng kuchli taʼsir qiluvchi omil boʻlib, raqamli infratuzilma va 
institutsional muhit undan keyingi oʻrinlarni egallaydi. Shu sababli faqat texnik 
bazani kengaytirish emas, balki raqamli koʻnikmalarni keng ommalashtirish ham 
zarur. 

Tadqiqot asosida quyidagi amaliy takliflar ishlab chiqildi: birinchidan, 
barcha mintaqalarda “raqamli koʻnikmalar markazlari”ni tashkil etish va 
tadbirkorlar uchun maqsadli treninglarni kengaytirish; ikkinchidan, keng polosali 
internet va raqamli toʻlov infratuzilmasini davlat-xususiy sheriklik asosida 
rivojlantirish; uchinchidan, IT-parklar va raqamli startaplar ekotizimini hududlar 
kesimida kuchaytirish; toʻrtinchidan, mintaqalarni DRI darajasi boʻyicha 
klasterlash asosida differensial siyosat yuritish; beshinchidan,  
DRI 0,52 chegaraviy qiymatidan past hududlarda bazaviy raqamli infratuzilmaga 
ustuvor sarmoya yoʻnaltirish maqsadga muvofiq. 

3-jadval 
Klasterlar boʻyicha strategik tavsiyalar 

Klaster Strategik yoʻnalish Ustuvor chora-tadbirlar 

Raqamli yetakchi 
Raqamli innovatsiya markazi 

sifatida rivojlantirish 
Sunʼiy intellekt va blockchain markazlari; 

hududlararo mentorlik dasturi 
Faol 

rivojlanuvchi 
DRI=0,52 chegaraviy qiymatidan 

oʻtishni taʼminlash 
Raqamli infratuzilmani kengaytirish; IT 

kadrlar tayyorlashni kuchaytirish 
Oʻrtacha 

rivojlangan 
Raqamli inson kapitali defitsitini 

bartaraf etish 
Maqsadli raqamli taʼlim dasturlari; raqamli 

mentorlik 

Rivojlanishi sust 
Bazaviy raqamli infratuzilmani 

yaratish 
Internet qamrovini kengaytirish; asosiy 

raqamli xizmatlarni yoʻlga qoʻyish 
 

Manba: muallif ishlanmasi. 

